
Jesaja 40:3 — “'n Stem van een wat roep: Berei in die woestyn die weg van die HERE; maak gelyk in die wildernis 'n grootpad vir onse God!”

Desember 2009

Vakansie! Bly die Bybel by die huis?

Om op vakansie te gaan kan gevaarlik wees.
Ja, lewensgevaarlik. In die tye waarin ons leef,
hoor en lees ‘n mens dikwels hoe
vakansiegangers se drome aan skerwe gelaat
is deur die een of ander ongeluk wat hulle, of
iemand na aan hulle, oorgekom het.

Daar word dan ook deesdae allerhande
bewusmakingsveldtogte geloods gedurende
die Kerstyd, Nuwejaar en Paasfees om mense
bewus te maak en hulle voor te berei vir hierdie
gevare. En tog, ten spyte van al die
waarskuwings, word so baie mense se
vakansiedrome verpletter deur diefstal, kapings,
siekte, ongelukke of selfs die dood. Dit laat
dink ons aan die woorde van Dawid aan
Jonatan in 1 Samuel 20:3: “... daar is maar net
een tree tussen my en die dood!” Ons mooiste
vakansiedrome kan so maklik eindig in die
grootste ontnugtering.

En eers wanneer ons ontnugter word, besef
ons weer skielik hoe kwesbaar en afhanklik
ons van God is en waar ons hulp vandaan kom.
Besef ons in sekere situasies dat nie die polisie
of die beste dokters kan regmaak wat verkeerd
geloop het nie. Dan roep ons tot God om ons
te help in ons nood en wil ons by Hom die
versekering hé dat alles weer sal regkom soos
dit vroeér was.

Dit bring ons by die besef van die grootste
gevaar van enige vakansie: onsself wat in die
middelpunt staan, met ons eie behoeftes en
begeertes wat bevredig moet word. Geen
koerant of wéreldse medium sal jou teen hierdie
gevaar waarsku nie. Inteendeel, jy word juis
daarop attend gemaak en aangemoedig dat
dit jou lewe en jou geld en jou keuse is om te
doen wat jy wil, hoe jy wil en wanneer jy wil.

Want vakansie word gesien as ‘n tyd om te
breek met ons daaglikse roetine en die genot
te ontdek wat die wéreld ons kan bied. ‘n Tyd
vir laatslaap en laat gaan slaap. ‘n Tyd om vry
te kom van alles wat ons gedurig aan bande
Ié. Ook ons kinders maak appél op ons om
bietjie die grense te verlé en die reéls so ‘n
bietjie te buig.

Uiteindelik lei dit daartoe dat huisgodsdiens en
die bywoning van eredienste gedurende ons

vakansie ook agterweé gelaat word. Dit is hou
te sé as dit nog enigsins deel van ons daaglikse
leefwyse was. So kom ons tot die ontdekking
dat ons nog altyd net besig was om godsdiens
te bedryf en nie in God se diens staan nie.

Die Heidelbergse Kategismus som hierdie
gevaar in die behandeling van die sesde bede
SO mooi op as hy praat van ons doodsvyande
wat nooit ophou om ons aan te val nie en ons
altyd in die versoeking wil bring. Dit is die
duiwel, die wéreld en ons eie sondige
begeertes, dus onsself.

Wat is die ontnugtering groot om te moet ontdek
dat hierdie vyande van my saam met my op
vakansie gaan! Inteendeel, dit is vir hulle die
beste slagveld waar hulle duisende
krygsgevange neem. Al gaan ons op vakansie,
moet ons weet dat ‘n kind van God oral en
altyd in ‘n oorlog gewikkel is. ‘n Stryd nie teen
vlees en bloed nie, maar teen die bose geeste
in die lug (Ef.6). En ons is in onsself so swak
dat ons nie een oomblik teen hulle staande kan
bly nie.

Reeds in die beplanning van ons vakansie
moet ons daarmee rekening hou! Dan sal ons
ons Bybels, die swaard van die Gees, eerste
inpak en ook die res van die wapenrusting wat
God ons gee om staande te bly in versoeking
én wanneer beproewinge oor ons pad kom.

As ons dan die gevaar van ons eie begeertes
besef, hoe kan ons ons vakansie steeds sinvol
verwyl en met oorgawe geniet? Deur nie onsself
en ons eie begeertes voorop te stel nie, maar
eerstens te besin hoe God se Naam — ook deur
ons vakansie — verheerlik kan word. En dan
sal ons bid: “Onse Vader... verlos ons van die
Bose.” Daarmee sé ons: Wil U, o Vader, ons
tog deur die krag van u Heilige Gees staande
hou en versterk (Bogaards, 2007).

Hierdie bede sal ons dan altyd daaraan herinner
dat dit wat hierdie wéreld aanbied as heerlikheid,
alles net skyn is, ‘n blote namaaksel. Dit is
weelde wat vergaan. Daarenteen is die
heerlikheid van God wat uitstraal uit Sy Woord
en Skepping onverganklik en onveranderlik.
En daarin kan en moet ons ons verheug — ook
as ons op vakansie gaan.

Bibliografie
Bogaards, A. (2007). Troos, troos my volk.
Orkney: Bogaards.

Michael Duvenhage

Vakansietyd is sontyd.

Facebook en MySpace.



Skuld. Mag ek en wat maak ek daarmee?

Redaksioneel

Die jaar het weer onder ons uit gevlieg. Sommige
van ons gaan met Jan Tuisbly se karretjie ry en ander
gaan natuurlik iewers uitspan, maar ek glo almal van
ons gaan bietjie rustiger wees. Daarom is hierdie
Kelkiewyn se tema ook “Vakansietyd!” Hier is ‘n
voélvlug van die uitgawe:

Michael doen ‘n beroep op ons om God te bly dien,
ook in die vakansietyd. Crown Financial Ministries
gee ‘n Bybelse perspektief op skuld. Die jongmense
kyk na verantwoordelike gebruik van Facebook en
ander sosiale netwerke en die jongspan kan lees oor
die geboorte van ons Saligmaker.

Media maatstok staan stil by twee boeke: The Shack
wat soos soetkoek verkoop, maar die ware kennis
van God groot skade aandoen en Rora, ‘n verhaal
van die vervolging van die kerk van ons Here Jesus
Christus.

www.webvlug.com gaan kyk na webtuistes om jou
by te staan om uit die skuld te kom en Hannes gesels
oor ons omsien na mekaar. Kook die rustyd ‘n storm
op met Cynthia se vinnige pasteitjies en lees dok
Erich se artikel oor sonbrand voor jy in die son gaan
speel. Hy gee ook ‘n handige lysie vir jou noodhulp
tassie. Om alles te kroon kan jy lees watter boeke
Aletta aanbeveel om jou Bybelkennis op te knap.

Dit is ons bede dat die Kelkiewyn jou in jou geloofslewe
sal toerus. Dankie vir al die medewerkers en lesers
van Kelkiewyn in 2009. Mag elkeen van julle ‘n
geseénde feesseisoen beleef en ‘n pretvakansie hé.
Geniet elke eier hierin gelé en mag die roep van die
Kelkiewyn nie net by die een oor ingaan en by die
ander oor weer uit nie, maar in jou hart broeiplek kry
en in jou lewe opvlieg!

Wat is skuld? Dit is geld of eiendom wat een persoon
verplig is om aan 'n ander te betaal.

Die fisiese koste van skuld

Skuld vermeerder spanning, wat dan weer bydra tot
geestelike, fisiese en emosionele moegheid. Dit kan
kreatiwiteit strem en verhoudings beskadig.

Wat sé die Bybel oor skuld?

1. Skuld word beskou as slawerny (Spr. 22:7). Wanneer
ons in die skuld is, is ons in 'n posisie van slawerny
teenoor die uitlener. Ons het dan nie die volle vryheid
of keuse om te besluit waar ons ons inkomste wil
bestee nie, want ons geld is reeds wettiglik verbind
om die skuld te betaal. Jesus wil hé ons moet vry
wees om Hom voluit te kan dien en nie die mense
by wie ons leen nie.

2. Skuld neem aan dat daar 'n more sal wees: met
ander woorde ons beplan dat ons werk sal voortgaan;
dat ons besigheid en beleggings voorspoedig sal
wees. Die Skrif waarsku ons teen sulke aannames
(Jak. 4:13-15).

3. Ons maak te maklik skuld. Dit hou die gevaar in dat
ons bo ons vermoé leef en nie tevrede is met die
brood wat die Here vir ons bestem het nie.

4. Skuld is ook 'n beproewing waardeur God ons leer
hoe afhanklik ons van Hom is, om te groei in ons
geloof en liefde vir Hom en om ons toe te rus om
goeie bestuurders te wees van sy gawes aan ons.

Raak skuldvry

Hier volg nege riglyne om skuldvry te raak. Dit verg egter
harde werk.

1. Bid

In 2 Konings 4:1-7 word 'n weduwee deur 'n skuldeiser
konfronteer om haar kinders aan hom te gee as slawe.
Elisa moedig haar aan om leé kanne by haar bure te
gaan leen. Die Here het op 'n bonatuurlike wyse haar
enigste besitting, 'n klein hoeveelheid olie, vermenigvuldig
en al die kanne is gevul. Sy het die olie wat vermeerder
het, verkoop en haar skuld betaal om haar kinders te
bevry. Dieselfde Here wat bonatuurlik vir die weduwee
voorsien het, kan jou op sy tyd skuldvry maak. Bid. Vra
God se hulp en rigting om skuldvry te raak. Hy kan o6f
onmiddellik optree 6f geleidelik oor 'n tydperk. Begin in
die geloof en in afhanklikheid van die Here skuld betaal.
Selfs al is dit net 'n bietjie, doen dit. Die Here kan doen
ver bo wat ons kan bid of dink.

2. Stel 'n geskrewe begroting op

Dit help jou om te beplan, jou uitgawe-patrone te ontleed
en om impulsiewe besteding te beheer.

3. Lys jou bates

Bepaal of daar enigiets is wat jy nie nodig het nie, wat
verkoop kan word om jou vinniger uit die skuld te help
kom. Is daar enigiets wat jy kan verkoop om jou vinniger
uit die skuld te kry?



4. Maak 'n lys van alles wat jy
skuld

Baie mense weet nie hoeveel hulle
skuld nie. Mense hoop baiekeer dat,
as hulle hierdie onaangename realiteit
vermy, dit dalk sal weggaan. Skryf
jou laste neer en bepaal jou finansiéle
situasie. Bring rentekoerse in
berekening.

5. Bepaal 'n terugbetalingskedule

Besluit watter skulde om eerste af te
betaal, gebaseer op 2 faktore:

+ Betaal klein skulde eerste af. Dit
sal jou aanspoor en dit sal ook
kontant beskikbaar stel om teen
ander skuld af te los. Nadat die
tweede skuld afbetaal is, betaal
beide paaiemente om die
volgende af te los.

* Bepaal rentekoerse aan skuld
verbonde en probeer om die wat
die hoogste rentekoerse vra,
eerste af te betaal.

Gaan sien almal wat jy skuld en kom
ooreen om die skuld af te betaal,
sodat albei partye voordeel daaruit
trek.

6. Oorweeg ‘n ekstra inkomste

Sommige beroepe voorsien
eenvoudig nie genoeg om aan
behoeftes te voorsien nie, al bestee
jy jou geld met wysheid. Twee punte
is egter hier belangrik:

» Besluit vooraf om skuld met ekstra
inkomste af te betaal.

* Verdien ekstra inkomste sonder
om jou verhouding met die Here
of gesin skade te berokken. Indien
jy 'n gesin het, betrek die hele
gesin, bv. met 'n tuisbedryf. Kies
iets wat die gesin nader aan
mekaar bring en nie verder
uitmekaar skeur nie.

7. Koop alles kontant

Kredietkaarte/debietkaarte is baie
gevaarlik. Pas eerder plastiese
chirurgie toe met die kredietkaarte.
Enige goeie skér sal doen. Veral as
jy weet jy bestuur dit nie goed nie.
Statistieke bewys dat mense
ongeveer 'n derde meer spandeer
wanneer hulle kredietkaarte gebruik,
omdat hulle voel dat hulle nie werklik
geld bestee nie.

8. Wees tevrede met wat jy het

Bemarkers gebruik kragtige metodes
om ons te laat koop. Dikwels word
die boodskap ontwerp om
ontevredenheid met wat jy het, te
bewerkstellig. Moet jou nie hierdeur
laat vang nie.

Ons hoef niemand te beindruk nie.
Bou eerder aan gesonde
verhoudings, wees lief vir mekaar,
eerder as om mekaar te probeer
beindruk met aardse goed. Om
tevrede te wees in Christus, is 'n
groot wins.

9. Oorweeg 'n radikale
verandering in jou lewensstyl

Dit sal baie help om skuld vinniger
af te betaal. Offer tydelik jou
lewensstandaard op om vinniger
skuldvry te raak.

Moenie moed verloor nie! Onthou dit
verg harde werk.

o

Betaal jou skuld —
Verantwoordelikheid

/

Betaal betyds. Dikwels stel mense
uit om hulle skuld te betaal, sodat
hulle nog eers geld het om te gebruik.
Spreuke 3:27-28 sé: "Hou 'n weldaad
nie terug van hom aan wie dit toekom
as dit in jou mag is om dit te doen
nie. S€ nie vir jou naaste nie: Gaan
en kom terug, dan sal ek mére gee
terwyl jy dit het nie."

Betaal skuld en rekeninge stiptelik.
Sodoende wys jy dat, wanneer jy
Christus Jesus ken, jy finansieél
verantwoordelik is.

Kontak besonderhede:
Tel/Faks: +264 61 251529
Derick Vermeulen 081 271 8422
Sanet Vermeulen 081 293 1771
Epos: inffo@crownnamibia.org

Aangepas deur die Redaksie



So sé die Here, HERE

Lees: Markus 6:14-29

Die fees op die afgrond

Dinge kan soms so skielik hande uitruk en so skeef loop
dat dit jou lewe onherroeplik verander. Hier word ook vir
ons ‘n fees beskrywe: die verjaarsdagfees van Herodes.
Herodes is ‘n mens op die rand van die afgrond en dit

het alles begin met Herodias, die vrou van sy broer. Hy
het toegegee aan sy sondige begeerte en in sonde met
die vrou van sy broer saamgeleef. En juis hierdie begeerte
is die gapende afgrond wat hom wil insuig en al wat hom
nog teéhou is sy gewete. Maar uiteindelik swig ook dit

voor die stroom van sy begeerte.

Sonde is‘n stroom wat jou insuig

Hier sien ons hoe die sonde voortwoeker soos Jakobus
dit beskryf: “Maar elkeen word versoek as hy deur sy
eie begeerlikheid weggesleep en verlok word. Daarna,
as die begeerlikheid ontvang het, baar dit sonde; en as
die sonde tot volle ontwikkeling gekom het, bring dit die
dood voort.” (Jak.1:13-15). ‘n Misdaad begin meeste
van die tyd klein en onskuldig soos met Herodes en
Herodias, swaer en skoonsuster. Maar later word dit ‘n
stroom wat die damwal breek. So sien ons hier die fees
op die afgrond.

Gee aan die duiwel geen plek nie

Ag, dit kom so maklik daar. Dit is soos om vir ‘n wrede
gewapende moordenaar die deur op ‘n skrefie oop te
maak. Daar waar jy net effens toegee op een klein
beginseltjie, daar gee jy vir die duiwel plek. En as jy vir
die duiwel een voetbreedte plek in jou lewe gegee het,
breek hy met geweld verder in en verwoes jou hele lewe.
Dit het ons reeds gesien en ons beleef steeds die gevolge
van Adam en Eva se eksperiment met die klein sondetjies
wat gemaak het dat hierdie hele wéreld in die mag van
die bose |é en die dood en alle verskrikking oor ons laat
stroom het.

Dit gebeur met doodgoeie mense
Herodes was in die Joodse godsdiens onderrig. Hy het
die wet geken. Hy was soos ons baie mense ken, ‘n

‘gewoonte’ gelowige. Dit is nou daardie mense wat
gedoop is en belydenis afgelé het en dalk nog in die
kerk trou; wat nog so bietjie respek het vir die dominee
en nie voor hom vloek nie; wat kan bid as dit sleg gaan,
maar dit is ook al. En uiteindelik het hierdie man in
hierdie maalstroom van die sonde beland wat hom so
ingesuig het dat hy ‘n wrede vervolger van die kerk
geword het. Soos baie kerkmense het hy gehoor, maar
nie gedoen nie en uiteindelik moes hy kies tussen God
se Woord en sy eie genot. Maar hy het reeds God se
Woord uit sy lewe geban en al wat vir hom oorgebly het,
was om die finale stap te neem. Toe hy vir Johannes
onthoof het, was dit vir hom swaar, maar dit was maar
‘n sentimentele oomblik waarin hy klaar gemaak het wat
hyself begin het; die oomblik waarop hy sy gewete finaal
nek omgedraai het.

Die duiwel |€ en loer op jou

En nou gaan ons ook die feestyd binne. In baie opsigte
‘n roekelose tyd, want dit is ‘n tyd waarin ons bietjie
wegbreek, bietjie wil loskom van die spanning en die
roetine van elke dag. Hierdie tyd is opsigself ‘n
stroomversnelling. En daar buite wag baie geleenthede,
daardie een roekelose aandjie, daardie een drankie te
veel, daardie een oomblik se oorboord gaan, daardie
een eksperimentjie met die klein sondetjies van die lewe
en dan word dit ook vir jou ‘n fees op die afgrond. As jy
aan die duiwel een voetbreedte plek in jou lewe gee,
net een kans, dan lei die een ding tot die ander en in ‘n
oomblik word jou hele lewe ‘n verskrikking, ‘n nagmerrie.

Geniet jou vakansie verantwoordelik

Gaan dan en geniet jou vakansie, maar wees versigtig
soos die slange en opreg soos die duiwe. Ons
worstelstryd is nie teen mense nie, maar teen die bose
geeste in die lug (Ef.6:12). Die Here Jesus Christus is
ons enigste waarborg teen die geweld van die duiwel
en sy demone. Hy het ons deur sy bloed verlos en Hy
alleen kan ons bewaar van die fees op die afgrond.
Daarom moet jy Sy wil soek en dit doen; jou wil verenig
met Sy wil. Stel jou ten volle onder sy heerskappy.
Moenie die Here eenkant toe stoot en jou skaam vir
Hom tussen jou maats of ander mense nie. Waak en
bid dat jy nie in die versoeking kom nie, want die duiwel
loop rond soos ‘n brullende leeu om te kyk wie hy kan
verslind. Mens kan as kind van die Here die lewe geniet,
selfs meer as hulle wat sé: “Laat ons eet en drink en
vrolik wees, want more sterf ons.”

Ds. Marthinus Snyman



Hubbly Bubblies, Hookahs, Naghile’s, Waterpype veilig?

Jammer om jou Bubbly te bars!

Soveel mense word mislei dat die Hubbly Bubbly
onskadelik is en maar gerus geruik kan word. Ouers laat
selfs die keuse aan kinders oor om maar die oénskynlike
onskadelike gewoontetjie aan te leer. Tog word ons in
Prediker gewaarsku: “ ... en hou die kwale weg van jou
liggaam.” (Pred.11:9-10).

Geskiedenis

Volgens oorlewering het die Hubbly Bubbly rondom die
16 de eeu in Indié ontstaan. ‘n Dokter Hakim Abul Fath,
het voorgestel dat rook deur water moet gaan om dit
onskadelik te maak. In direkte konflik met hierdie eeue
oue siening en deesdae se populére opvatting, bevat
die rook wat uit die Hubbly Bubbly kom steeds verskeie
toksiese elemente, daarvoor bekend om longkanker,
hartsiektes en ander siektes te veroorsaak. Terwyl die
water tog van die nikotien oplos, kan waterpyp rokers
aan genoeg nikotien blootgestel word om wel daaraan
verslaaf te raak.

Mites en feite

e Tradisioneel is die waterpype gebruik deur inheemse
bevolkingsgroepe van Afrika en Asié. Hiermee het
hulle tabakagtige stowwe of ander plantaardige stof
gerook. Vandag kom die hoogste gebruik van die
metode in Noord Afrika, Oos Mediterreense streke
en Suid-Oos Asié voor. Sedert die 1990’s het die
gebruik wéreldwyd begin posvat, veral onder studente
in Amerika, Brasili&, Wes-Europa en Suidelike Afrika.

» Die populariteit van Hubbly Bubbly rook word blykbaar
aangewakker deur die sosiale aard daarvan, asook
die ongegronde aanname dat dit veiliger is as sigaret
rook. In realiteit kan waterpyp rook sessies jou aan
meer rook, oor ‘n langer periode blootstel as sigaret
rook.

« Sigaret rokers neem gemiddeld 8-12, 40-47 trekke
in 5-7 minute. Dan asem hulle ongeveer 0.5 tot 0.6
liters rook in. In kontras met waterpyp rokers, wat
20-80 minute lank rook. Tydens hierdie periode neem
die roker tussen 50-200 trekke, wat die inname van
0.15-1 liter rook beteken. ‘n Waterpyp roker kan dus
tot en met 100 keer meer rook inneem met een
sessies as ‘n roker.

Feite

« Navorsing toon dat Waterpyp rook dieselfde en selfs
ook ander gesondheidsrisiko’s inhou as sigaret rook.

¢ Gebruik van ‘n waterpyp om te rook is nie ‘n veilige
alternatief vir sigaret rook nie.

« 'nTipiese een uur lange waterpyp rook sessie sluit
100-200 keer die volume van rook uit een sigaret in.

» Selfs al het die rook deur die water gegaan, bevat
dit steeds hoé vlakke van koolstof monoksied, metale
en kanker veroorsakende chemikalieé.

« Daar is geen bewys dat enige apparaat of byvoeging
waterpyp rook veiliger maak nie.

Wat sé die Bybel?

Wie verslaaf geraak het aan iets van hierdie wéreld,

ongeag wat dit is, het in werklikheid ‘n slaaf geraak van

die sonde, van ‘n afgod, van die duiwel. Dit blyk baie
duidelik uit die volgende uitsprake in die Skrif:

e “Jesus sé toe vir hulle: “Dit verseker ek julle: Elkeen
wat (aanhou) sonde doen, is ‘n slaaf van die sonde”
(Joh. 8:34).

e “Julle weet tog: as julle, julle aan iemand (iets)
onderwerp om hom as slawe te gehoorsaam, is julle
die slawe van die een aan wie julle gehoorsaam is.
As dit die sonde is, beteken dit vir julle die dood; as
dit gehoorsaamheid aan God is, beteken dit vryspraak
en lewe” (Rom. 6:16).

* “Petrus sé aan die dwaalleraars: “Hulle belowe vryheid
aan hierdie mense al is hulleself die slawe van die
verderf; want as iets jou in sy mag het, is jy sy slaaf”
(2 Pet 2:19).

¢ As ‘n mens slaaf van die sonde en dus van die duiwel
is ongeag of dit in die praktyk ‘n verslawing is aan
dwelms, geld, drank, seks of rook — dan word die
persoon deur hierdie verslawing so uitgemergel dat
hy uiteindelik, liggaamlik, geestelik of finansieel
geriuneer kan word. Dit is die kenmerke daarvan om
slaaf van die sonde en die duiwel te wees. Slegs as
*‘n mens daartoe kom om deur die geloof ‘n “slaaf”
van Christus te wees, word hy waarlik vry. Christus
sé self: “Eers as die Seun julle vrymaak, sal julle
werklik vry wees” (Joh. 8:36).

Reageer nou deur aanlyn te gaan kyk by:  www.

cansa.org.za

¢ Laai ‘n een bladsy strooibiljet af om aan vriende te
versprei.

¢ Laai ‘n powerpoint voorlegging af om aan vriende en
familie te vertoon.

¢ Sluit aan by die facebook groep: CANSA Tobacco
Free Advice — Hubbly Bubbly.

* Nooi jou vriende om die U-Tube video te kyk. Of laai
die Quick Time video af.

¢ Laai die Wéreld Gesondheids Organisasie se verslag
hieroor af om meer uit te vind.




www.webvlug.com

Hier is twee webtuistes om weer skuldvry te leef.

Hulp met skuld vorm deel van ‘n groep maatskappy
wat alle aspekte van finansies hanteer. Ons hoofdoel
is egter gefokus nie op die wel-af kliénte en hulle
geld wat hulle graag uitgee nie, maar eerder die
minder gelukkige kliént wat niks het om te gee nie
maar baie om te verloor. Ons dienste sluit
skuldberading, probleme met bank terugnames, of
dit nou eiendomme of ander bates is, likwidasie,
sekwestrasie en rehabilitasie in.

Dienste

Hulp met skuld is trots om te steun op die feit dan
ons alle skuldprobleme kan oplos of om genoegsame
gratis inligting te kan gee sodat kliénte ingeligte
besluite kan neem oor hoe om skuld te kan beheer,
verminder en om nie weer dieselfde negatiewe
besluite vorentoe te maak nie.

Skuld berading

Skuld berading is ‘n skuld herstrukturerings-proses
daargestel deur die Kredietwet om verbruikers te
help wat nie die maandelikse skuldlas wat daar gestel
is, kan dra nie a.g.v. te veel skuld.

Individuele aandag

Elke kliént van Hulp met skuld is uniek en sal die
individuele aandag ontvang wat hulle verdien. Omdat
elke kliént uniek is, is die oplossings ook uniek en
ons adviseur gratis oor kombinasies van oplossings
wat u die beste sal bevoordeel

www.hulpmetskuld.co.za

Skuld hersiening in 60 sekondes.

Die groep bied twee vinnige en maklike maniere om

inligting te bekom oor die skuld-hersieningsdienste

wat hulle aanbied:

* Gebruik die "Vinnige Kontak Vorm" wat op die
webblad verskyn. U sal outomaties inligting
ontvang deur e-pos of ‘n opsie dat ‘n skuldberader
u kontak.

» Gebruik die "Live Chat Support" op die webtuiste.
Hier kan u met ‘n kundige verteenwoordige gesels
oor u sake, hulle kan ‘n aansoek aan u stuur, vra
dat hulle u kontak per telefoon.

Belangrike dinge om na te gaan.

Maak seker dat u die regte skuldberader kies -

gebruik die kontrolelys hieronder vir ‘n goeie,

professionele skuldberader:

» Maak seker dat hulle geregistreer is met die 'NCR'.

* Vra hoe lank hulle in besigheid is (u kan die
maatskappy se registrasie nommer gebruik as ‘n
indikasie hiervan. By voorbeeld, ons registrasie
nommer is 2005/001817/07, die eerste vier
nommers wys die jaar van registrasie). Wees
versigtig vir nuwe skuld-hersieningsmaatskappye.
Meeste van hulle maak dit nie deur hulle eerste
jaar nie.

» Vra hoeveel werknemers hulle het. As hulle minder
as 10 het of as hulle nie gewillig is om die
informasie uit te gee nie, wees versigtig.

e Het hulle ‘n regspan of het hulle toegang tot
prokureurs om u te help met die belangrike wetlike
aspekte van u aansoek? As hulle nie het nie,
verwag probleme met u aansoek.

* Gesels u direk met ‘n skuldberader of met ‘n
middelman? Moet nie toelaat dat iemand anders
vir u ‘n skuldberader kies nie - u sal afhanklik
wees van u skuldberader om u te help om u lewe
weer op koers te kry. Kontak dus eerder
skuldberaders direk en maak u eie keuse.

« Verskaf hulle al die feite? As dit te maklik en goed
klink om waar te wees, dan is dit gewoonlik so!
Vra oor fooie, hoe lank dit sal neem om onder
skuldhersiening geplaas te word, of u kan aanhou
om u kredietkaarte te gebruik of nie. As hulle
antwoorde nie bevredigend is nie en u voel nie
gemaklik nie, dan moet u liewer weg bly.

http://www.debt-therapy.co.za/Afrikaans/




Die Media Maatstok

Hierdie is ‘n boek deur William Young wat verkoop soos
soetkoek. Die emosionele reaksie blyk ongeéwenaard
te wees en die Christelike boekwinkels meen dat dit net
die boek is om te lees. Indien jy nog nie die boek gelees
het nie, is dit in waarskynlik net ‘n tydjie voordat iemand
dit aan jou gaan probeer leen. Maar wag! Ons is geroep
om te onderskei tussen goed en kwaad (1 Tess. 5:21).
Dan word ons ook gewaarsku om versigtig te wees,
veral wanneer die einde nader kom (2 Tim. 4:3). Hierdie
is skrikwekkende woorde en moet ons in der waarheid
aanhits om die byvoeging in vers 5 ook ter harte te neem.
“Maar wees jy in alles nugter...” (2 Tim. 4:5).

Is hierdie boek wat dit voorgee om te wees, of is daar
gevaarlike en misleidende inhoud verskuil in die bladsye?

Bevraagteken wat jy lees in die lig van die Bybel

Die boek ontstel my, omdat die fondasie waarop dit die
waarheid bou, nie dieselfde is as wat ons in die bladsye
van die Bybel kry nie. Word God ooit uitgebeeld as ‘n
groot swart vrou met ‘n voorskoot, wat dans op “funk”
musiek? Nee, baie beslis nie. Ek weet die verdedigers
van die boek sal vinnig reageer deur te sé dat dit gedoen
is om mense te bevry van hulle eie valse voorstellings
van God.

Om egter vir God voor te stel en dan nog heeltemal die
teenoorgestelde as die God van die Bybel, gaan niemand
op ‘n stewige rots laat staan nie. God, of soos in The
Shack genoem, Papa, is heeltemal beroof van Sy
majesteit, heerlikheid en heiligheid. Ek is persoonlik nie
aangetrokke tot die speelse, somtyds grappige god wat
sy kind ‘n bord groenighede ingee om hom siek te maak
nie. Die God wat ek ken is die Heilige en Regverdige en
ek buig my knie voor Hom. Ek het Hom lief as Vader, na
wie toe ek enige tyd kan hardloop, by Sy voete gaan sit
en met my kop op Sy skoot kan luister na Sy wonderlike
Woorde van waarheid en troos.

The Shack verander ook sommer die boodskap van
die Bybel

Die god van “The Shack” knipoog oor die sonde en die
gevolge daarvan, terwyl sy vir Mack, die hoofkarakter,
verseker dat niemand ooit hel toe gestuur sal word nie.
Almal sal in verhouding met haar gebring word op die
einde. Niemand sal verlore gaan nie. Dan wys sy vir
Mack dat sy pa wat hom aangerand het en hom ‘n wrede
lewe laat lei het, nadat hy dood is as dronkaard, tog
gered is en nou in die hemel is. Dit terwyl God self leer
dat mense wat in die sondes volhard, verlore gaan (1
Kor. 6:10).

Toe Mack vir Papa beskuldig dat hy vir Jesus alleen
gelaat het aan die kruis, het Papa hom gerus gestel dat
dit nie die geval was nie. Sy hou vol dat sy nooit van
Jesus af weggegaan het nie, nee sy was die hele tyd
daar met Hom. Werklik? Wat weet William Young wat
Jesus Christus, ons Here, nie weet nie? “...en omtrent
die negende uur het Jesus met 'n groot stem geroep en
gesé: Eli, Eli, lama sabagtani? Dit is: My God, my God,
waarom het U My verlaat?” (Matt. 27:46).

Papa leer ook vir Mack dat sy niks anders van hom
verwag as ‘n verhouding met haar nie. Sy wil nie eens
hé dat hy ‘n Christen moet wees nie. Verwagtings en
verantwoordelikhede is net deel van ‘n dooie verhouding,
of dit nou tussen jou en God is of selfs jou huwelik.
Oorweeg dit. Dink aan jou diepste verhouding. Is dit vry
van verwagtinge en verantwoordelikhede? Dis beslis nie
wat die ware God ons leer nie. Wat Young nie raaksien
nie, is dat verwagtinge en verantwoordelikhede nie
verkeerd is nie, maar hulle kan net swaar kettings word
as liefde doodgaan in daardie verhouding. Waar liefde
is, word verwagtinge en verantwoordelikhede met vreugde
nagekom. Johannes 15:14 leer: “Julle is my vriende as
julle alles doen wat Ek julle beveel.” 1 Johannes 2:4 leer
ook: “Hy wat sé: Ek ken Hom, en sy gebooie nie bewaar
nie, is 'n leuenaar en in hom is die waarheid nie.”

Wie werk hierdeur?

Watter magte is aan die werk agter die boek? Is dit die
krag van die Heilige Gees? Of is dit eerder ‘n voorbeeld
van die dwaalwinde waarteen ons gewaarsku word (Ef.
4:14)? Is die boek in ooreenstemming met die Bybel, of
stel dit ‘n ander Jesus en ander God voor? Hierdie is
vrae wat gevra moet word.

Onthou altyd: die waarheid word nooit bedreig nie en dit
neem ook nie aanstoot as dit ondersoek word nie. “En
julle sal die waarheid ken, en die waarheid sal julle
vrymaak.” (Joh. 8:32).

Rora

One man, One faith, One stand against Impossible
Odds

Die boek is geskryf deur James Byron. Dis ‘n verhaal
van die vervolging van die kerk van Jesus Christus. Die
hoofkarakter is ‘n historiese figuur. Die boek vertel die
verhaal van ‘n liefdevolle en toegewyde vader wat
verskeurd staan tussen sy sagmoedige liefde vir sy gesin
en sy toewyding aan God se roeping in sy lewe.

Dit speel af in die 1600's en handel oor die Waldense
wat ‘n poging van die Roomse Kerk, om hulle uit te delg,
teengestaan het. Die

oorsprong van die

Waldense is onseker,

maar hulle is vervolg

en gejag deur die eeue

heen.

Die verhaal is goed
nagevors en goed
geskryf. Dit vertel hoe
Joshua Gianavel ‘n
klein groepie boere
bymekaar gemaak het
om te veg vir hulle
geloof. Deur sy
deursettingsvermoé,
inspirasie en opleiding,
het ‘n klein groepie
boere ‘n magtige
Italiaanse weermag
oorwin.



Kelkiewyn Kuikens

Augustus, die groot keiser van die magtige Romeinse Ryk, het ‘n bevel uitgevaardig dat sy
onderdane getel moes word. Hy wou weet hoeveel mense hy regeer. Al die onderdane se name
moes opgeskrywe word; daarom moes elke man aanmeld op die plek waarvandaan sy voorgeslag
gekom het. Dit het omtrent ‘n opskudding veroorsaak! Honderde mans moes hulle huise en
gesinne laat staan om na hulle eie stede te reis. Dit was ‘n gepak en ‘n gejaag, ‘n gereis en
getrek! Die mense het vreeslik oor die keiser gekla. Hy het net opdragte gegee sonder dat dit
hom in die minste gepla het hoe moeilik dit vir hulle was.

Ook Josef en Maria was diep geskok. Josef moes uit Nasaret na Betlehem, Dawid se geboorteplek,
gaan. Hy het immers van Dawid afgestam. Dit was vir hulle ‘n groot probleem. Dat Josef juis
toe moes weggaan, toe die Kindjie se geboorte so naby was en Maria hom nodig gehad het!
Moes Maria nou alleen agterbly? Nee, dit kon sy nie doen nie. Sy moes maar saamgaan. Dit
was ook nie maklik nie, maar dit was beter as om alleen agter te bly. Maria het dus alles ingepak
wat nodig was vir die reis en vir die Kindjie en saam met Josef na Betlehem vertrek. Dit was
darem hartseer! Het die Here hulle nou tog vergeet? Hy is dan so magtig. Kon Hy dan nie sorg
dat Maria by die huis kon bly nie? Ja, die Here sou dit kon doen. Maar Hy het nie. Hy wou juis
hé dat Maria na Betlehem toe moes gaan, want die Kindjie moes daar gebore word, omdat Hy
die Seun van Dawid is. Die profeet Miga het dit lank gelede voorspel. Hierdie profesie moes
vervul word.

Dit is waarom die Here gesorg het dat Augustus sy onderdane laat inskryf het. Die magtige
keiser het gedink dat hy oor alles regeer, maar hy het nie geweet dat God oor hom regeer en
dat hy niks sonder God se wil kon doen nie. Hy het nie geweet dat hy die inwoners van die land
moes laat inskryf, omdat daar in Nasaret ‘n eenvoudige meisie gewoon het wat na Betlehem
toe moes gaan nie. Hy het nie geweet dat hy moes saamwerk om te laat gebeur wat God
voorspel het nie. Josef en Maria het egter wel daarvan geweet, al het hulle ook nie alles verstaan
nie. Miskien het hulle baie met mekaar oor die profesie gepraat. Dit het hulle getroos, al was
dit steeds moeilik. Die Here het hulle nie vergeet nie. Dit moes alles so gebeur.

Toe hulle in Betlehem aankom, het Josef ‘n plek gesoek waar hulle die nag kon oorbly en waar
Maria na die uitputtende reis kon rus. Maar hulle was nie die enigstes wat daar moes aanmeld
nie. Baie mense het al voor hulle daar aangekom. Al die huise was vol. “Geen plek nie, geen
plek nie.” Dit was die enigste antwoord was Josef moes aanhoor. Daar was nérens meer
slaapplek nie. Wat van die herberg? Nee, daar was ook nie plek nie. Al die beddens was beset.
Wat moes hulle nou doen?

Maria kon tog nie in die strate bly rondloop nie. Die mense kon mos sien dat sy moes rus. Was
daar dan niemand wat sy plek vir haar wou afstaan nie? Die herbergier het op die ou end ‘n
plan gemaak. Agter die herberg was daar nog strooi. Hulle kon solank ‘n bed daarvan maak,
dan kon die arme vrou darem gaan Ié. Miskien sou een van die gaste more vertrek en dan sou
daar vir hulle plek wees. Maria en Josef gaan dan na die stal agter die herberg. Daar vind hulle
‘n krip en ‘n hoop strooi. Josef maak vir Maria ‘n bed, sodat sy kan gaan I& en rus. Mére sal
daar seker vir hulle plek wees. Die Kind sal tog darem nie in ‘n stal gebore word nie? Maar
werklik daar gebeur dit tog: in daardie nag word die Kindjie in die stal gebore. Is dit nou nie
vreeslik nie? Niks is armoediger as dit nie. Moet dit so wees? Weet God daarvan? Wil Hy hé
dat die kind in sulke armoede gebore word? Ja, Hy wil dit so hé, want dit is die beloofde Kind
vir wie alle gelowige mense gewag het, van Adam en Eva af tot by Josef en Maria. Hierdie kind
het gekom om die wéreld te red, om dit by die duiwel af te vat en dit weer aan God terug te gee.
Die wéreld is boos en sondig en verdien God se straf. Die mensdom verdien nie een van God
se weldade nie: nie ‘n huis, ‘n bed of selfs ‘n plek op die aarde nie. Hulle verdien om arm te
wees: ja, brandarm.

Daarom was daar vir hierdie Kindjie nérens plek nie, want Hy het gekom om die plek van die
mensdom in te neem. Hy kom om God se straf namens hulle te dra. Hy het gekom om arm en
verstote te wees, sodat die mense al sy mag en heerlikheid in die hemel agterlaat. Daarom |é
Hy as ‘n swak en brandarm Kindjie in die krip. Nee, dit is nie ‘n fout nie. God wil dit so hé.
Ofskoon Maria dit nie alles begryp nie, voel sy tog skatryk met haar kindjie. Haar kindjie, Maria
se seun, maar o, watter wonder — God se Seun ook.



Die Sandpatryse

Facebook en MySpace

Waar gaan miljoene mense daagliks
in? By deure? By vensters of by
grotte? Nee, by een van baie sosiale
webwerwe: Facebook, MySpace, hi5,
Cyworld, Bebo, ensovoorts.

Hierdie webtuistes het een van die
belangrikste maniere van
kommunikasie geword vir jongmense.
Deur ons persoonlike bladsye op
hierdie webwerwe, deel ons ons
gemoedstoestand of ons nuutste
foto’s. Ons gebruik dit om gedagtes,
grappies, ‘blogs’, liedjies en video’s
te deel.

Ons laat die wéreld weet wie ons is
deur ons persoonlike aanlyn-profiel.
Ons verkondig aan die internet-wéreld
waarvan ons hou en wat ons haat;
wat ons gelukkig maak en ongelukkig
maak. Hierdie sosiale netwerke kan
fantastiese plekke wees om te
kommunikeer met vriende.

Is daar ook dinge waarvoor ons as
jong Christene versigtig moet wees,
sodat ons sosiale netwerk-belewenis
positief bly? Wanneer ek my profiel
saamstel of dit nasien, wat moet
eerste by my opkom? Hieronder is ‘n
klompie vrae wat jy goed moet oordink
terwyl jy die wéreld deur sosiale
netwerke verken.

Verteenwoordig ek God?

Baie mense lewe net vir hulleself.
Hulle profiel reflekteer ook hierdie
fokus. Christene weet dat, alhoewel
hulle profiel oor hulleself gaan, daar
ook belangriker dinge is. Hulle weet
dat Efesiérs 5:8 leer: “Want vroeér
was julle duisternis, maar nou is julle
lig in die Here - wandel soos kinders
van die lig.” Hulle tuistes
verteenwoordig nie net hulleself nie,
maar is ook refleksies van wat hulle
glo. As jy na jou blad kyk, is daar iets
wat jou identifiseer as ‘n gelowige in
God drie-enig; geroep en oortuig van
die waarheid?

Vermy ek vuil taal?

Bewys jou taal dat jy ‘n kind van die
duisternis of ‘n kind van die Lig is?
As jou blad vloekwoorde, onvanpaste
ségoed of seksuele skimpe bevat,
reflekteer jy die Lig of bevorder jy
duisternis? Kolossense 3:8 leer ons:
“Maar nou moet julle ook dit alles aflé,
naamlik toorn, woede, boosheid,
laster, skandelike taal uit julle mond.”
Dus hoort dit ook nie op jou blad nie.

Vermy ek onvanpaste onderwerpe?
As jong Christen moet jy seker wees
dat die onderwerpe op jou profiel
opbouend sal wees. Dinge soos
disrespek, seksuele aktiwiteite,
karaktermoord en ander sondes hoort
nie. Efesiérs 5:11 en 12 vertel ons:
“...en hou nie gemeenskap met die
onvrugbare werke van die duisternis
nie, maar bestraf dit liewer. Want wat
in die geheim deur hulle gedoen word,
is skandelik selfs om te noem.”

Onthou ook dat, wanneer jy vir ‘n
werk aansoek doen, mense by wie jy
aansoek doen, ook dikwels na die
sosiale netwerke kyk om te sien wie
jy is.

Is my foto’s gepas?

Is daar suggestiewe of onvanpaste
foto’s op jou blad? Lyk dit of jou wéreld
daarom draai om ‘sexy’ uit te stal.
Christene trap nie in die slagyster van
verleidende foto’s van hulleself of
ander op hulle blaaie nie. God se
Woord leer ons: “Julle versiering moet
nie uiterlik wees nie: haarvlegtery en
omhang van goud en aantrek van
klere nie, maar die verborge mens
van die hart in die onverganklike
versiering van 'n sagmoedige en stille
gees, wat baie kosbaar is voor God.”
(1 Petrus 3:3-4). Beskeidenheid moet
hoog op die lysie staan, wanneer jy
besluit oor dit wat jy op jou blad plaas.
Wat van partytjie foto’s? Lyk joune
soos die res van die wéreld s’n? Of
wys jou foto’s ‘n godvrugtige lewe?
In die lewe van digitale foto’s moet jy
versigtig wees met jou optrede. Een
swak keuse kan maak dat jou naam
en die Naam van die Here deur foto’s
swartgesmeer kan word.

Onthou ook dat alles gebére word in
argiewe. Swak besluite kan jou
vorentoe inhaal. Foto’s wat nou dalk
vir jou pret is, kan later by jou kom
spook. Een swak besluit kan blitsig
oor die hele wéreld versprei word.

Is my musiek in lyn met my
waardes?

Is daar onvanpaste musiek op jou
blad? Is die musiek ‘n refleksie van
die lig of duisternis? Daar is musiek
wat God sé Hy verafsku: “Verwyder
van My die geraas van jou liedere!
En na die geluid van jou harpe wil Ek
nie luister nie.” (Amos 5:23). Christene
sal musiek kies wat eer aan God en
jouself bring.

Is die skakels op my profiel en blad
aanvaarbaar?

Jong Christene moet ook weet: “Gaan
met die wyse om, dan word jy wys;
maar hy wat met dwase verkeer,
versleg.” (Spreuke 13:20). Die skakels
op ons blad kan gesien word as ‘n
getuienis van wie en wat jy is. Sit jy
skakels na vulgére, disrespekvolle,
duister webwerwe op jou blad? Of
moedig ons pos ander aan om in die
rigting van God te beweeg? Is die
skakels van hulp en interessant of
disrespekvol en afbrekend?

Ten slotte

Om te help besluit op die inhoud van
my blad is daar ‘n paar ander vrae
wat ek moet antwoord.

e Sal my ouers my blad goedkeur?
Probeer jy iets van jou ouers
wegsteek? As dit so is, is
verandering dringend nodig.

» Sal jou dominee jou blad
goedkeur? Jong Christene weet
ook dat hulle lewens hulle
kerkfamilie verteenwoordig. Sal
mense aangetrokke wees tot die
waarheid van die Bybel en die
kerk, deur jou voorbeeld op jou
blad?

« Endie heel belangrikste: sal God
jou blad goedkeur? Ons word in
2 Kronieke 16:9 herinner: “...want
die HERE -- sy oé deurloop die
hele aarde om diegene kragtig te
steun wie se hart onverdeeld op
Hom gerig is;....” Ons profiel mag
dalk gestel wees dat ek private
dinge privaat hou, maar God sien
alles.

Kom ons moedig mekaar aan om
gelowig op te tree. “Laat niemand jou
jonkheid verag nie, maar wees 'n
voorbeeld vir die gelowiges in woord,
in wandel, in liefde, in gees, in geloof,
in reinheid.”(1 Timoteus 4:12).

David Myers
Verwerk deur ds. D.P. Prinsloo



Leeslus

Handboek Bybelse Geskiedenis

Dis ‘n gesukkel om boeke te kry om die Bybelse
geskiedenis weer op te skerp, daarom verskyn daar nou
‘n herdruk van hierdie twee boeke.

Beide is ‘n groot skat vir die kerkvolk. Dit bied ‘n
oorsigtelike Bybelse geskiedenis in Afrikaans en is
onderskeidelik uitgegee deur prof. JH Kroeze, en Prof.
EP Groenewald. Albei van hulle was ervare kenners op
hulle vakgebied. Die werke is die vrug van jarelange
navorsing in die Ou en Nuwe Testamente. Die klem van
die werke val op die historiese verloop van gebeurtenisse
en op die chronologiese volgorde van die gebeure wat
die Bybel beskryf.

Die beskrywing van die Ou Testamentiese geskiedenis
word verdeel in die volgende tydperke:

» Die voortgang van die evangelie: Die Kerk.

* Die voor-Israelitiese geskiedenis. Die selfgetuienis van die Skrif vestig telkens weer ons

« Die ontstaan en die vorming van die volk Israel. aandag op die hoé belang van die Woord van God.
Beide boeke bevat meer as 500 bladsye Bybels korrekte

* Die staat srael, die ryke Juda en Israel. geskiedenis. Gebruik dus gerus die boeke om jou vrae

» Die volk in ballingskap en die terugkeer. oor die Bybelse geskiedenis te beantwoord.

Die beskrywing van die Nuwe Testamentiese geskiedenis Die boeke is beskikbaar by Danaldij boekhandel @
word verdeel in: N$195.00 elk.

» Die begin van die evangelie: Jesus Christus. Skakel gerus vir Aletta Prinsloo by (081) 376 6821

Vinnige Pasteitjies

Hierdie pasteitjies is lekker en vinnig om te maak vir 'n peusel-happie veral
nou oor die vakansietyd wanneer almal heeltyd ietsie soek om te eet.

(Maak +-50 happies)

2X rolle klaar gemaakte kaas en kruie skilferkors
6X gerookte viennas in ringetjies gesny
200g kaas in blokkies gesny

Rol die deeg uit tot dit so ‘n halwe sentimeter dik is. Neem die helfte van
die deeg en druk ronde sirkels van ongeveer 5cm in deursnee met ‘n koekie
drukker uit.

Uit die ander helfte van die deeg druk jy ronde sirkels van so 6¢cm in
deursnee.Sit nou 'n ringetjie van die worsies en dan 'n blokkie van die kaas
in die middel van die kleiner sirkel. Smeer bietjie water op die randjies van
die kleiner sirkel en plaas die groter sirkels op die kleiner sirkels. Druk die
randjies van die twee sirkels aan mekaar vas met 'n vurk. Plaas die pasteitjies
op 'n bakplaat. Bak vir 15-20 minute by 200° C in 'n voorverhitte oond totdat
die pasteitjies goudbruin en die deeg opgepof is. Geniet net so of saam met
'n “Sweet Chilli"-sous dip. Dit kan warm of koud bedien word.

Uit God se Apteek

Vakansietyd is sontyd - Speel veilig met jou vel

Meeste van ons gaan see of plaas toe vir ontspanning
en wegbreek van die daaglikse roetine van werk in
kantore. Ongelukkig is dit die tyd wat jou vel ‘n
oorlewingsstryd voer in die son.

Die skade word aangerig deur sonstrale

Sonlig, aan ons kus en in die binneland, veroorsaak
ernstige skade wat nie altyd dadelik sigbaar is nie. Sonlig
het verskillende strale. Dit bestaan uit sigbare lig, maar
ook ultraviolet A en B strale wat ernstige skade
veroorsaak. Die A tipe strale (UVA) veroorsaak
agteruitgang van die vel wat lei tot veroudering en
uitdroging wat plooie gee. Die B tipe strale (UVB)
veroorsaak sonbrand. Die direkte gevolge van sonbrand
is die rooiheid en sensitiewe gevoel op dieselfde dag
van sonbrand en kort daarna, maar die gevaarlike
nagevolge kan soms eers na 20 jaar gesien word as jy
met velkanker gediagnoseer word.

Die vel is in verskillende tipes ingedeel van tipe 1 wat
‘n baie ligte velkleur tot tipe 5 wat ‘n donkervelkleur is.
Donkerder velkleur is meer bestand teen sonbrand, maar
sonbrand veroorsaak ook by die tipe skade. ‘n Ligte
velkleur kan slegs 5 minute sonbrand per dag hanteer
en ‘n donker velkleur tot 20 minute per dag. Daarna
word blywende skade aangerig. Die beste tyd vir
sonbrand is voor tien uur in die oggend en na vieruur in
die middag. ‘n Goeie reél is die skadu-toets: indien jou
skaduwee korter as jyself is, is die blootstelling gevaarlik.

Sonskade en velkanker

UVA en UVB strale veroorsaak ‘n verandering in die
DNA van die vel en dit gee aanleiding tot abnormale
selvorming wat tot sonskade en velkanker lei. Die
gevaarlikste tipe velkanker is melanoom. Dit is gewoonlik
‘n plat swart vlekkie op die vel wat stadig groter en
donkerder word met onreélmatige rande. Hierdie vlekkie
raak sensitief. Melanoom groei stadig maar versprei
vinnig na inwendige organe soos die brein, 0é& en mond.
Melanoom is ‘n aggressiewe tipe kanker en word moeilik
beheer en behandel.

Basaalsel kanker is ‘n ander vorm van velkanker wat
met chirurgie verwyder kan word. Dit ontwikkel in
sonvlekke wat die meeste van ons op ons vel het. Laat
‘n dokter of selfs dermatoloog na enige velletsel, viek of
moesie wat sensitief, groter, donkerder, opgehewe en
onreélmatig raak, kyk. Daar is behandeling vir velkanker
indien dit vroeg gediagnoseer word en reg behandel
word.

Voorsorg

Gebruik altyd sonskerm. Dra ‘n wye rand hoed en
beskermende klere. Vermy blootstelling tussen elf uur
die oggend en vier uur die middag.

Sonskerm

Lees die gebruiksaanwysings op die buisie. Sonskerm
het verskillende grade (faktors). Maal die telling van die
faktor met twee. Dit gee die tydperk wat dit veilig is om
met die sonskerm aan, in die son te wees. Dit wil sé,

indien die faktor dertig is, kan jy een uur veilig in die son
spandeer. Daarna moet weer sonskerm aangewend
word. Indien jy nie wil nie, kom uit die son uit!

Begin vroeg al jou kinders leer van die son se gevare
vir die vel en beskerm hulle met die nodige
voorsorgsmaatreéls soos reeds genoem. Velkanker is
tans die mees algemene kanker in Suidelike Afrika met
vyftienduisend nuwe gevalle elke jaar. Sonlig is lewe,
maar dit kan ook dood maak as ons dit verkeerd gebruik.

Wat pak ek in my noodhulp sak?

Namibiérs span graag uit op afgeleé plekke, ver van
dokters af. Wat is die basiese medisyne wat jy kan
saamneem op vakansie?

* Betadine salf - vir byt en skaafplekke, selfs snye
en ander wonde.

* Pleisters en verbande - neem twee van elk saam.

e Antihistamien room soos Anthisan - vir insekbyte
en vel irritasies.

» Sonbrandmiddel en Aftersun room - vir sonbrand.
e Panado - vir pyn en koors.

e Lomotil of Imodium - vir diaree.

» Sopex of Buscopan - vir maagkrampe.

e Valoid - vir naarheid.

e Termometer en pinset - om koors te meet.

» Adrenalien of Steroide - indien jy erge allergie
teen bv. bysteke het.

¢ Burnshield - vir brandwonde.

e Oogdruppels soos eyegene - vir pynlike, rooi en
geirriteerde oé.

» Lees die gebruiksaanwysings op die pakkie en
hou jou medisyne en salwe skoon en uit die son.

e Skerp ook jou kennis op oor nood behandeling,
veral Resussitasie (CPR).

Onthou jy is op vakansie. Ry veilig en gehoorsaam
padreéls. Moenie jaag nie. Daar is genoeg tyd vir
alles. Lekker rus.

Dr. Erich Kesslau

Leer Lewe: Sien om na mekaar.

Lees vooraf:

Spreuke 11:17: ““’n Man wat ‘n weldaad bewys, doen
goed aan sy eie siel, maar ‘n wreedaard pynig sy eie
viees.”

Spreuke 27:10: “... ‘n Buurman wat naby is, is beter as
‘n broer wat ver is.”

Ons nader nou die einde van die jaar. ‘n Tyd waarin die
meeste gesinne so ‘n bietjie tyd beplan om te gaan uitrus
en kragte te herstel vir ‘n nuwe jaar wat voorlé. Om as

gesin saam te kan rus en ontspan en dalk bietjie weer

familiebande te versterk, is inderdaad ‘n voorreg en ‘n

groot gegewe gawe. Laat ons in hierdie tyd van uitrus

en vakansie hou, egter ook gedurig onthou om na mekaar
om te sien en mekaar se belange op die hart te dra.

In die tyd wat ons gesin dalk die voorreg het om bietjie
te gaan rus moet ons onthou dat ons in ‘n tyd leef waarin
daar baie mense is wat swaarkry. Nie net finansieél nie,
maar ook emosioneel. Vakansietyd is juis vir baie mense
die donkerste tyd van die jaar.

Selfmoordstatitstieke wys vir ons dat Desembermaand
juis ook ‘n tyd is van groot hartseer en diepe leed by
baie. Vanweé verskeie omstandighede, trek baie mense
emosioneel baie swaar en die gemoedere hang. Op baie
gesinne en individue is daar baie druk.

Dink net hoe ‘n groot verskil maak dit in hierdie wéreld
as gelowiges na buite leef en bely: Ons gee om. Ons is
verantwoordelik vir mekaar — ons help mekaar se laste
dra. Uit ons eie leefwéreld kan die meeste van ons getuig
hoe baie dit help as iemand op die regte tyd daar is om
te help, te ondersteun. En die wonderlike Skrifwaarheid
is altyd geldend dat hoe meer jy gee, hoe meer sal jy
ontvang.

As jy in die nood is, wil jy so graag sien dat daar na jou
omgesien word. Daarom moet ons ook aanleer om die
nood van ander raak te sien. Ons moet biddend pleit dat
ons ook ingestel raak op die nood van ‘n ander. Hoe
mooi leer Jesus Christus ons nie ook bid in die Onse
Vader nie — dit gaan nie in hierdie wéreld net oor my nie
— dit gaan ook oor ‘n ander — dit gaan oor ons.

Hy leer ons doelbewus om in die meervoud te bid.
Alhoewel dit logies klink, moet ons weet dat hierdie
beginsel totaal teen die tydsgees ingaan. In die
samelewing floreer selfsug, eie-ek belange en
onverdraagsaamheid. Die geheim wat Jesus ons leer,
is om, selfs wanneer ons bid, onsself los te maak van
myself en ook deurbreek na ander.

Dink maar hoe gaan dit as ons bid: My gesondheid, my
sonde, my sorge, my moeite, my verdriet, my swakheid.
Jesus deurbreek dit alles as Hy ons leer bid: Onse Vader.

Die roeping van die Skrif gaan oor ons wat leef tot eer
van God. Sy opdrag is duidelik: Gee om vir mekaatr, in
diens aan Hom.

Hierdie omgee ontvou in ‘n verskeidendheid opdragte
in die Skrif, onder andere dat ons moet omsien na die
weduwee en die wees; dat ons vreemdelinge moet liefhé;

dat jy hulle wat jou haat iets moet gee om te eet; dat
ons selfs ons vyande moet liefhé&. Omgee is om nie
dadelik die resultate van jou omgee te wil sien of te wil
beleef nie.

Die ou beginsel geld, naamlik die linkerhand hoef nie te
weet wat die regterhand doen nie. Ons leef in ‘n tydsgees
van prestasies en belonings. Omgee is om te gee, sonder
om om te gee of jy iets daarvoor terugkry.

Om om te gee is dus:

e ‘'n Bybelse opdrag;

e ‘n spontane leefwyse van ‘n gelowige;
e nie 'nlas nie maar ‘n vreugde;

* nie iets wat beloon word nie, maar wat sy beloning
in homself het;

« wat lekker is;

e wat iemand anders bly maak en help;

« wat ander se las verlig;

e wat jou weg van jouself laat kyk en na ander laat kyk;
* ‘nroeping aan elkeen van ons.

Hoe sé die Bybel moet ons omgee?

e Ons moet bid sonder ophou.

« Ons moet gee met blymoedigheid en sonder dwang.
» Ons moet opreg wees.

* Ons moet meer doen as die gewone.

¢ Ons moet werklik help.

* Ons moet ‘n verskil maak.

Hierdie opdrag om om te gee strek so ver dat die Skrif
ons selfs leer: “As jy jou vyand se esel onder sy pak sien
I&, moet jy dit nie onverskillig aan hom oorlaat nie: jy
moet dit sekerlik saam met hom aflaai.” (Eks. 23:5).

Geniet julle verlof, gaan rus goed uit, maar hou aan om
om te gee. Ds. Hannes Noéth, Kimberley




